
АХҚО Халықаралық инвесторлар апталығын өткізеді 

 

Нұр-Сұлтан, Қазақстан - 2020 жылғы 5-9 қазан аралығында АХҚО Виртуалды Халықаралық 

инвесторлар апталығын өткізеді. 

 

Іс-шараның мақсаты – қаржылық қызметтерді тұтынушыларды қорғау және инвестициялау 

негіздері туралы хабардар ету. Виртуалды Халықаралық инвесторлар апталығының 

ұйымдастырушысы «Астана» халықаралық қаржы орталығының (АХҚО) Қаржылық 

қызметтерді реттеу жөніндегі комитеті (AFSA) болып табылады. Бірлесіп ұйымдастырушылар 

- АХҚО Әкімшілігі, AIX, АХҚО-ның Біліктілікті арттыру бюросы және Финтех Хабы. 

 

Халықаралық инвесторлар апталығы жыл сайын әлемнің 6 континентіндегі 80 елдің қаржылық 

реттеушілерімен Халықаралық бағалы қағаздар комиссиялары ұйымының (IOSCO) 

қолдауымен өткізіледі. IOSCO қор нарығын реттеушілердің халықаралық ұйымы болып табылады. 

IOSCO мүшелері әлемнің 115-тен аса юрисдикциясында бағалы қағаздар нарығының 95%-нан 

астамын реттейді. Халықаралық инвесторлар апталығын өткізу АХҚО-нің қаржылық қызметтерді 

тұтынушыларды қорғау бойынша IOSCO стандарттарына адалдығын көрсетеді. 

 

2018-2019 жылдары IOSCO қолдауымен Халықаралық инвесторлар апталығы оффлайн дәрістер 

форматында өтіп, оған 5000-нан астам қатысушылар Қазақстанның 7 қаласы: Нұр-Сұлтан, Алматы, 

Ақтау, Ақтөбе, Қарағанды, Петропавл және Түркістаннан қатысты. 

 

Осы жылы Халықаралық инвесторлар апталығындағы іс-шаралар онлайн-презентациялар мен 

онлайн-ақпараттық сессиялар форматында өтеді. Оларға кез-келген адам қатыса алады. Іс-

шараның спикерлері АХҚО сарапшылары, сондай-ақ қор нарықтары, тұтынушылар мен 

инвесторларды қорғау, қаржылық технологиялар, жасыл және исламдық қаржыландыру, бағалы 

қағаздар нарығының құралдары, сондай-ақ кәсіби біліктілікті арттыру саласындағы отандық және 

шетелдік сарапшылар болады. 

 

Толығырақ ақпарат, іс-шара бағдарламасы және іс-шараға тіркелу сілтеме бойынша қол жетімді: 

https://afsa.aifc.kz/ru/events/wiw2020/ 

 

 

Анықтамалық ақпарат: 

 

АХҚО-ның қаржылық қызметтер көрсетуді реттеу жөніндегі комитеті (AFSA) – Астана 

халықаралық қаржы орталығында қаржылық қызметтерді және онымен байланысты қызметті 

реттеу мақсатында «Астана халықаралық қаржы орталығы туралы» Қазақстан Республикасының 

Конституциялық заңына сәйкес құрылған АХҚО-ның тәуелсіз реттеушісі. АХҚО ережелері қаржы 

компаниялары мен нарық институттарын лицензиялауды, тіркеуді, аккредиттеуді және 

қадағалауды қамтамасыз етеді. Комитет туралы толық ақпарат www.afsa.kz сайтында орналасқан.  

 

"Астана" халықаралық қаржы орталығы Қазақстан Республикасының Тұңғыш Президенті – 

Елбасы Нұрсұлтан Назарбаевтың бастамасымен "Бес институционалды реформаны іске асыру 

бойынша 100 нақты қадам" Ұлт жоспары аясында құрылды. 

2020 жылдың 2 шілдесінде АХҚО Басқару кеңесінің отырысы аясында Орталықтың 2025 жылға 

дейінгі даму стратегиясы қабылданды. 

https://afsa.aifc.kz/ru/events/wiw2020/
http://www.afsa.kz/

Құжатқа сай, АХҚО Орталық Азия, Кавказ, ЕАЭО, Батыс Қытай, Моңғолия мен Шығыс Еуропа 

елдеріндегі алдыңғы қатарлы қаржы орталығы болып қалыптасу көзделген. 

АХҚО міндеті өңірдің ұзақмерзімді тұрақты дамуына ықпал ету. Мемлекет басшысы Қ. Тоқаев атап 

өткендей, «АХҚО өзінің теңдессіз мүмкіндіктерімен өңір елдерін байланыстырушы ерекше 

платформаға айнала алады».  

АХҚО-ның тұрақты дамуының стратегиялық бағыттары жабық циклді экономика, қаржы 

технологиясы мен «цифрлық қаржы орталықты» дамытуды қамтиды. https://aifc.kz/  

 

Бағалы қағаздар жөніндегі комиссиялардың халықаралық ұйымы (IOSCO) – ұлттық 

реттеушілерді біріктіретін және бағалы қағаздар нарығын реттеудің әлемдік ереже шығарушы 

ұйымы ретінде танылған халықаралық қаржы ұйымы. IOSCO бағалы қағаздарды реттеудің 

халықаралық танылған стандарттарын әзірлейді, енгізеді және олардың орындалуына ықпал етеді. 

Ұйым G20 және Қаржылық тұрақтылық жөніндегі кеңеспен (FSB) жаһандық реттеуші реформа 

бойынша белсенді серіктес. www.iosco.org 

 

https://eur03.safelinks.protection.outlook.com/?url=https%3A%2F%2Faifc.kz%2F&data=02%7C01%7CD.Yegemberdiyeva%40afsa.kz%7C036af643442d4f53753908d85adb3d1e%7C1bf47948c1be432d880407eb905182f1%7C0%7C0%7C637359244971878285&sdata=M7yyialMmj3sHGxAhzFGns2NP9cZFlzbrnqtafsE7iI%3D&reserved=0
http://www.iosco.org/

